
23.12.1994 IL-GURNAL UFFICJALI TAL-KOMUNITAJIET EWROPE] L 336/40
FTEHIM DWAR L-APPLIKAZZJONI TAL-MIZURI SANITAR]JI U FITOSANITARJI

IL-MEMBRI, Mixtieqa ghalhekk li jelaboraw regoli ghalbiex jigu applikati

Filwaqt li jafferrmaw mill-gdid li I-ebda Membru ma ghandu jigi
pprevenut milli jadotta jew jinforza l-mizuri mehtiega ghalbiex
jipprotegi I-hajja jew is-sahha tal-bniedem, ta’ l-annimali jew tal-
pjanti, bla hsara ghall-htiega li dawn il-mizuri ma jigux applikati
fmanjiera li tkun tikkostitwixxi mezz ta’ diskriminazzjoni
arbitrarja jew mhux gustifikabbli bejn il-Membri meta jipprevalu
l-istess kondizzjonijiet jew restrizzjoni mohbija ghall-kummerc
internazzjonali;

Mixtieqa li jtejbu s-sahha tal-bniedem, is-sahha ta’ l-annimali u
s-sitwazzjoni fitosanitarja fil-Membri kollha;

Jinnotaw li spiss jigu applikati mizuri saanitarji u fitosanitarji fuq
il-bazi ta’ ftehimijiet u protokolli bilaterali;

Mixtieqa li jistabbilixxu qafas multilaterali tar-regoli u d-dixxiplini
ghalbiex jiggwidaw l-izvilupp, l-adozzjoni u l-infurzar tal-mizuri
sanitarji u fitosanitarji sabiex jimminimizzaw l-effetti negattivi fuq
il-kummer¢;

Jaghrfu l-kontribuzzjoni importanti li jistghu jaghmlu l-istandards,
il-linji gwida u r-rakkomandazzjonijiet internazzjonali fdan
ir-rigward;

Mixtieqa li jmexxu iktar ‘il quddiem il-mizuri sanitarji u fitosani-
tarji armonizzati bejn il-Membri, fuq il-bazi ta’ l-istandards, il-linji
gwida u r-rakkommandazzjonijiet internazzjonali zviluppati mill-
organizzazzjonijiet ~ internazzjonali  rilevanti,  inkluzi
|-Kummissjoni Codex Alimentarius, 1-Uffic¢ju Internazzjonali ta’
|-Epizootika u l-organizzazzjonijiet internazzjonali u regjonali li
jahdmu fil-qafas tal-Konvenzjoni Internazzjonali dwar
il-Protezzjoni tal-Pjanti, minghajr ma jkunu jehtiegu lill-Membri li
jibdlu I-livell approprjat taghhom tal-protezzjoni tal-hajja jew
is-sahha tal-bniedem, ta’ l-annimali jew tal-pjanti;

Jaghrfu li -pajjizi Membri li geghdin jizviluppaw jistghu jiffacc-
jaw diffikultajiet specjali ghalbiex jikkonformaw mal-mizuri sani-
tarji u fitosanitarji tal-Membri importaturi, u bhala konsegwenza
ta’ dan fl-access ghas-swieq, kif ukoll fil-formolazzjoni u
l-applikazzjoni tal-mizuri sanitarji u fitosanitarji fit-territorji tagh-
hom infushom, u filwaqt li jixtiequ li jghinuhom fl-isforzi tagh-
hom fdan ir-rigward;

d-dispozizzjonijiet tal-GATT 1994 li ghandhom xjagsmu ma’
l-uzutal-mizuri sanitarji jew fitosanitarji, b'mod partikolari
l-Artikolu XX(b) (1);

HAWNHEKK JIFTIEHMU KIF GEJ;

Artikolu 1
Dispozizzjonijiet generali

1. Dan il-Ftehim japplika ghall-mizuri sanitarji u fitosanitarji
kollha 1i jistghu jaffettwaw, direttament jew indirettament,
il-kummerc¢ internazzjonali. Dawn il-mizuri ghandhom jigu zvi-
luppati u applikati skond id-dispozizzjonijiet ta’ dan il-Ftehim.

2. Ghall-ghanijiet ta’ dan il-Ftehim, ghandhom japplikaw
id-definizzjonijiet ipprovvduti fl-Anness A.

3. L-annessi huma parti integrali minn dan il-Ftehim.

4. Xejn fdan il-Ftehim ma ghandu jaffettwa d-drittijiet tal-
Membri skond il-Ftehim dwar I-Ostakoli Tekni¢i ghall-Kummer¢
rigward il-mizuri mhux fl-iskop ta’ dan il-Ftehim.

Artikolu 2
Id-Drittijiet u 1-Obbligi Bazici

1. II-Membri ghandhom id-dritt li jichdu [-mizuri sanitarji u fito-
sanitarji mehtega ghall-protezzjoni tal-hajja jew tas-sahha tal-
bniedem ta’ l-annimali jew tal-pjanti, sakemm dawn il-mizuri ma
jkunux inkonsistenti mad-dispozizzjonijiet ta’ dan il-Ftehim.

2. II-Membri ghandhom jizguraw illi kull mizura sanitarja jew
fitosanitarja applikata biss safejn u sakemm mehtiega ghalbiex tip-
protegi l-hajja jew is-sahha tal-bniedem, ta’ l-annimali jew tal-
pjanti, tkun imsejsa fuq principji xjentifici u ma tinzammx min-
ghajr xiehda xjentifika bizzejjed, ghajr kif ipprovvdut fil-
paragrafu 7 ta’ I-Artikolu 8.

3. II-Membri ghandhom jizguraw illi I-mizuri sanitarji u
fitrosanitarji taghhom ma jiddiskriminawx b’mod arbitrarju jew
mhux iggustifikat bejn il-Membri meta jipprevalu kondizzjonijiet

(") Fdan il-Ftehim, riferiment ghall-Artikolu XX(b) jinkludi wkoll
ix-chapeau ta’ dan I-Artikolu.

identici jew simili, inkluzi dawk bejn it-teritorju taghhm u dak tal-
Membri. Il-mizuri sanitarji u fitosanitarji ma ghandhomx jigu
applikati fmanjiera li tkun tista’ tikkostitwixxi restrizzjoni moh-
bija ghall-kummer¢ internazzjonali.

4. Il-mizuri sanitarji u fitosanitarji li jikkonformaw mad-
dispozizzjonijiet rilevanti ta’ dan il-Ftehim ghandhom jigu pre-
zunti li jikkonformaw ma’ l-obbligi tal-Membri skond
id-dispozizzjonijiet tal-GATT 1994 fejn jidhol l-uzu tal-mizuri
sanitarji jew fitosanitarji, b'mod partikolari d-dispozizzjonijiet ta’
I-Artikolu XX(b),

Artikolu 3

L-Armonizzazzjoni

1. Ghalbiex jarmonizzaw il-mizuri sanitarji u fitosanitarji fuq
bazi wiesa’ kemm jista’ jkun, il-Membri ghandhom isejsu I-mizuri
sanitarji u fitosanitarji taghhom fuq standards, linji gwida jew rak-
kommandazzjonijiet internazzjonali, meta jezistu, ghajr jekk
ipprovvdut xorta ohra fdan il-Fehim, u b'mod partikolari fil-
paragrafu 3.

2. Il-mizuri sanitarji jew fitosanitarji li jikkonformaw ma’
l-istandards,  il-linji gwida jew ir-rakkommandazzjonijiet
internazzjonali ghandhom jitgiesu li jkunu mehtiega ghalbiex jip-
protegu l-hajja jew is-sahha tal-bniedem, ta’ l-annimali jew tal-
pjanti, u prezunti li jkunu konsistanti mad-dispozizzjonijiet rile-
vanti ta’ dan i-Ftehim u tal-GATT 1994.

3. II-Membri jistghu jdahhlu jew izommu mizuri sanitarji jew
fitosanitarji li jirrizultaw flivell oghla ta’ protezzjoni sanitarja jew
fitosanitarja milli kienu miksuba minn mizuri msejsa fuq
l-istandards,  illinji  gwida u  r-rakkommandazzjonijiet
internazzjonali jekk ikun hemm gustifikazzjoni xjentifika, jew
bhala konsegwenza tal-livell tal-protezzjoni sanitarja jew
fitosanitarja li Membru jistabbilixxi li tkun approprjata skond
id-dispozizzjonijiet rilevanti tal-paragrafi minn 1 sa 8 ta’
l-Artikolu 5 (*). Minkejja dan ta’ hawn fuq, il-mizuri kollha li jir-
rizultaw flivell ta’ protezzjoni sanitarja jew fitosanitarja differenti
minn dak li jkun jista’ jinkiseb bmizuri msejsa fuq standards, linji

(") Ghall-ghanijiet tal-paragrafu 3 ta’ I-Artikolu 3, tezisti gustifikazzjoni
xjentifika jekk, fuq il-bazi ta’ ezami u valutazzjoni tat-taghrif
xjentifiku disponibbli skond id-dispozizzjonijiet rilevanti ta’ dan
il-Ftehim, Membru jistabbilixxi illi l-istandards, il-linji gwida jew
ir-rakkommandazzjonijiet internazzjonali ma jkunux bizzejjed
ghalbiex jiksbu I-livell approprjat tieghu tal-protezzjoni sanitarja jew
fitosanitarji.

gwida jew rakkommandazzjonijiet internazzjonali ma
ghandhomx ikunu inkonsistenti ma’ dispozizzjoni ohra ta’ dan
il-Ftehim.

4. II-Membri ghandhom jichdu sehem shih, fil-limiti tar-rizorsi
taghhom, fl-organizzazzjonijet internazzjonali rilevanti u I-korpi
sussidjarji taghhom, b'mod partikolari 1-Kummissjoni Codex
Alientarius, 1-Uffic¢ju  Internazzjonali ta’ Il-Epizootika, u
l-organizzazzjonijiet internazzjonali u regjonali li jahdmu fil-qafas
tal-Konvenzjoni Internazzjonali dwar il-Protezzjoni tal-Pjanti,
ghalbiex jippromwovu fi hdan dawn l-organizzazzjonijiet
l-izvilupp u r-rivista perjodika ta’ l-istandards, il-linji gwida u
r-rakkommandazzjonijiet internazzjonali rigward l-aspetti kollha
tal-mizuri sanitarji u fitosanitarji.

5. [I-Kumitat tal-Mizuri Sanitarji u Fitosanitarji pprovvdut fil-
paragrafi 1 u 4 ta’ [-Artikolu 12 (imsejjah il-“Kumitat” fdan
il-Ftehim) ghandu jizviluppa procedura sabiex jimmonitorja
l-process ta’ l-armonizzazzjoni internazzjonali u jikkoordina
l-isforzi fdan ir-rigward ma’ l-organizzazzjonijiet internazzjonali
rilevanti.

Artikolu 4

L-Ekwivalenza

1. II-Membri ghandu jaccettaw il-mizuri sanitatji jew fitosanitarji
tal-Membri l-ohra bhala ekwivalenti, sahansitra jekk dawn
il-mizuri jiddifferixxu minn taghhom infushom jew minn dawk
uzati mill-Membri l-ohra li jikkummer¢jaw fl-istess prodott, jekk
il-Membru esportatur juri b’'mod oggettiv lill-Membru importatur
li I-mizuri tieghu jiksbu I-livell approprjat ta’ protezzjoni sanitarju
u fitosanitarju tal-Membru importatur. Ghal dan il-ghan, ghandu
jinghata access ragjonevoli, fuq talba, lill-Membru importatur
ghall-ispezzjon, it-testjar u proceduri ohra rilevanti.

2. 1l-Membri ghandhom, fuq talba, jidhlu fkonsultazzjonijiet bil-
ghan li jiksbu ftehimijiet bilaterali u multuilaterali dwar il-gharfien
ta’ l-ekwivalenza ta’ mizuri sanitarji jew fitosanitarji specifikati.

Artikolu 5

L-Istima tar-Riskju u Kif Jigi Stabbilit il-Livell Approprjat
tal-Protezzjoni Sanitarja u Fitosanitarja

1. II-Membri ghandhom jizguraw illi I-mizuri sanitarji jew fitosa-
nitarji taghhom ikunu msejsa fuq stima, kif approprjata ghac-
cirkostanzi, tar-riskji ghall-hajja jew ghas-sahha tal-bniedem, ta’
l-annimali jew tal-pjanti, filwaqt li jqisu l-metodi tat-teknika tar-
riskji zviluppati mill-organizzazzjonijiet internazzjonali rilevanti.

2. H-istima tar-riskji, il-Membri ghandhom iqisu x-xichda
xjentifika; il-processi u l-metodi tal-produzzjoni rilevanti
l-ispezzjon, it-tehid tal-kampjuni u l-metodi tat-testijiet rilevanti;
il-prevalenza ta’ mard jew id-dud u l-insetti tal-qerda rilevanti;
l-ezistenza ta’ Zoni hielsa minn mard jew dud u insetti tal-gerda
specifici; il-kondizzjonijiet ekologi¢i u ambjentali rilevanti; u
l-korantina jew kull trattament iehor.

3. Fl-istima tar-riskju ghall-hajja jew ghas-sahha ta’ l-annimali jew
tal-pjanti u filwaqt li jistabbilixxu l-mizura li trid tigi applikata
ghalbiex jiksbu livell approprjat ta’ protezzjoni sanitarja jew
fitosanitarja minn dan ir-riskju, il-Membri ghandhom iqisu bhala
fatturi ekonomici rilevanti: il-hsara potenzali ftermini ta’ telf fil-
produzzjoni jew il-bejgh fl-eventwalita tad-dhul, ta’ kif jistabbi-
lixxu ruhhom jew jinfirxu dud u insetti tal-qerda jew mard;
l-ispejjez ghall-kontroll jew l-eradikazzjoni ta’ dawn fit-territorju
tal-Membru importatur; u l-eftikacja relattiva skond il-profil tal-
gestjoni u ta’ l-ispejjez jew avvicinamenti alternattivi ghalbiex jil-
limitaw ir-riskji.

4. Meta jkunu qeghdin jistabbilixxu I-livell approprjat tal-
protezzjoni sanitarja jew fitosanitarja, il-Membri ghandhom igisu
l-ghan li jimminimizzaw l-effetti negattivi fuq il-kummerc.

5. Bil-ghan li jiksbu l-konsistenza fl-applikazzjoni tal-kuncett tal-
livell approprjat ta’ protezzjoni sanitarja jew fitosanitarja kontra
r-riskji ghall-hajja jew is-sahha tal-bniedem, jew il-hajja jew
is-sahha ta’ l-annimali u tal-pjanti, kull Membru ghandu jevita
distinzjonijiet arbitrarji jew mhux iggustifikati fil-livelli li jikkun-
sidra approprjati ghal sitwazzjonijiet differenti, jekk dawn
id-distinzjonijiet jirrizultaw fdiskriminazzjoni jew restrizzjoni
mohbija ghall-kummer¢ internazzjonali. II-Membri ghandhom
jikkooperaw fil-Kumitat, skond il-paragrafi 1, 2 u 3 ta’ I-Arti-
kolu 12, ghalbiex jizviluppaw linji gwida biex imexxu iktar ‘il qud-
diem l-implimentazzjoni prattika ta’ din id-dispozizzjoni. Meta
jkun qieghed jizviluppa l-linji gwida, il-Kumitat ghandu jgis
il-fatturi kollha rilevanti nkluz il-karattru eccezzjonali tar-riskji
ghas-sahha tal-bniedem li ghalihom in-nies jesponi lilhom infus-
hom b’'mod volontarju.

6. Minghajr pregudizzju ghall-paragrafu 2 ta’ I-Artikolu 3, huma
u jistabbilixxu jew izommu l-mizuri sanitarji jew fitosanitarji
ghalbiex jiksbu llivell approprjat tal-potezzjoni sanitarja jew
fitosanitarja, il-Membri ghandhom jizguraw li dawn il-mizuri ma
jkunux iktar restrittivi ghall-kummer¢ milli jkunu mehtiega
ghalbiex jinkiseb il-livell approprjat tal-protezzjoni sanitarja jew
fitrosanitarja, filwaqt li jgisu l-probabbilta tas-success tekniku u
ekonomiku (7).

(") Ghall-ghanijiet tal-paragrafu 6 ta’ I-Artikolu 5, mizura ma tkunx iktar
restrittiva ghall-kummerc¢ ghajr jekk ikun hemm mizura ohra, dispo-
nibbli b'mod ragonevoli li tgis il-probabbilta tas-success tekniku u
ekonomiku, li tikseb il-livell approprjat tal-protezzjoni sanitarja jew
fitrosanitarja u li tkun b’'mod sinifikanti inqas restrittiva ghall-
kummer¢.

7. Fil-kazijiet meta x-xiehda xjentifika rilevanti ma tkunx bizzej-
jed, Membru jista’ jadotta mizuri sanitarji jew fitosanitarji b'mod
provizorju fuq il-bazi tat-taghrif pertinenti disponibbli, inkluz dak
minn ghand l-orgnizzazzjonijiet internazzjonali rilevanti kif ukoll
mill-mizuri sanitarji jew fitosanitarji applikati mill-Membri l-ohra.
Fdawn ic¢-cirkostanzi, il-Membri ghandhom ifittxu li jiksbu
t-taghrif addizzjonali mehtieg ghal stima iktar oggettiva tar-riskji
u jaghmlu rivista tal-mizura sanitarja jew fitosanitarja kif jixraq
fperjodu ragjonevoli taz-zmien.

8. Meta Membru jkollu raguni li jemmen li mizura sanitarja jew
fitosanitarja specifika mdahhla jew mizmuma minn Membru
iehor tkun qieghda tikkonstringi, jew ikollha I-potenzal li
tikkonstringi, l-esportazzjonijiet tieghu u l-mizura ma tkunx
imsejsa dugq l-istandards, il-linji gwida jew
ir-rakkommandazzjonijiet internazzjonali, jew dawn l-istandards,
linji gwida jew rakkommandazzjonijiet ma jezistux, tista’ tintalab
spjega ghar-ragunijiet ta’ din il-miZura sanitarja jew fitosanitarja u
ghandha tigi pprovvduta mill-Membru li jzomm il-mizura.

Artikolu 6

L-Addattament ghll-Kondizzjonijiet Regjonali, Inkluzi
z-Zoni hielsa mid-Dud u I-Insetti tal-Qerda jew il-Mard u
z-Zoni fejn il-Prevalenza tad-Dud u Insetti tal-Qerda jew

tal-Mard tkun Baxxa.

1. II-Membri ghandhom jizguraw li l-mizuri sanitarji u fitosani-
tarji taghhom ikunu addattati ghall-karatteristici sanitarji jew fito-
sanitarji taz-zona - sewwa jekk ghall-pajjiz kollu, sewwa jekk ghal
parti minnu u sewwa jekk ghal numru shih ta’ pajjizi jew ghal
parti minnhom - li minnhom ikun origina l-prodott u li ghalihom
ikunn iddestinat. Meta jigu biex jistmaw il-karatteristi¢i sanitarji
jew fitosanitarji ta’ regjun, il-Membri ghandhom igisu fost hwejjeg
ohra il-livell tal-prevalenza tal-mard jew tad-dud u l-insetti tal-
gerda specfici, l-ezistanza ta’ programmi tal-kontroll jew ta’
l-eradikazzjoni, u l-kriterji jew il-linji gwida approprjati li jistghu
jigu zviluppati mill-organizzazzjnijiet internazzjonali rilevanti.

2. B'mod partikolari, il-Membri ghandhom jaghrfu I-kuncetti taz-
zoni hielsa mid-dud u l-insetti tal-gerda jew mill-mard u taz-zoni
fejn il-prevalenza tad-dud u l-insetti tal-qerda jew tal-mard tkun
baxxa. Kif jigu stabbiliti dawn iz-zoni ghandu jkun imsjjes fuq
fatturi bhalma huma I-geografija, I-ekosistemi, is-sorveljanza epi-
demjologika u l-effika¢ja tal-kontrolli sanitarji jew fitosanitarji.

3. II-Membri esportaturi li jippretendu li z-zoni fit-territorji tagh-
hom ikunu hielsa mid-dud u l-insetti tal-qerda jew mill-mard jew
zoni ta’ prevalenza baxxa tad-dud u l-insetti tal-qerda jew tal-mard
ghandhom jipprovdu x-xichda mehtiega ta’ dawn sabiex juru

b'mod oggettiv lill-Membru importatur li dawn iz-zoni huma u
x'aktarx li jibqghu zoni hielsa mid-dud u l-insetti tal-qerda jew tal-
mard jew zoni fejn il-prevalenza tad-dud u l-insetti tal-qerda u tal-
mard hija baxxa, rispettivament. Ghal dan il-ghan, ghandu jin-
ghata access ragjonevoli, fuq talba, lill-Membru importatur ghall-
ispezzjon, it-testjar u proceduri ohra rilevanti.

Artikolu 7

It-Trasparenza

[I-Membri ghandhom jinnotifikaw bdil fil-mizuri sanitarji jew
fitosanitarji taghhom u ghandhom jipprovdu taghrif dwar
il-mizuri  sanitarji  jew fitosanitarji taghhom  skond
id-dispozizzjonijiet ta’ I-Anness B.

Artikolu 8

II-Procedura tal-Kontroll, I-Ispezzjon u I-Approvazzjoni

1l-Membri ghandhom josservaw id-dispozizzjonijiet ta’ I-Anness C
fil-hidma tal-proceduri tal-kontroll, l-ispezzjon u l-approvazzjoni,
inkluzi s-sistemi nazzjonali ghalbiex japprovaw l-uzu ta’ l-additivi
u ghalbiex jistabbilixxu t-tolleranzi ghall-kontaminati fl-ikel,
ix-xorb jew it-tgham jew inkella jizguraw illi l-proceduri taghhom
ma jkunux inkonsistenti mad-dispozizzjonijiet ta’ dan il-Ftehim.

Artikolu 9

L-Assistenza Teknika

1. II-Membri jagblu li jiffagilitaw il-provvdiment ta’ assistenza
teknika lill-Membri l-ohra, b'mod spegjali lil-pajjizi Membri
geghin jizviluppaw, jew b'mod bilaterali jew permezz ta’
l-organizzazzjonijiet internazzjonali approprjati. Din l-assistenza
tista’ tkun, fost hejjeg ohra, fit-teknologiji tal-processar, fir-ricerka
jew fl-infrastruttura, inkluz l-istabbiliment ta’ kopri regolatorji
nazzjonali, u tista’ tichu I-ghamla ta’ pariri, krediti, donazzjonijiet
u koncessjonijiet, inkluz bil-ghan li jfittxu I-kompeenza teknika,
it-tahrig u t-taghmir sabiex jippermettu lil dawn il-pajjizi jaggus-
taw ruhhom ghal u jikkonformaw mal-mizuri sanitarji jew fito-
sanitarji metiea hhalbiex jinkiseb illivell approprjat tal-protezzjoni
sanitarja jew fitosanitarja fis-swieq taghhom ta’ l-esportazzjoni.

2. Meta jkunu jinhtiegu investimenti sostanzjali sabiex pajjiz
Membru esportatur gieghed jizviluppa jkun jista’ jwettaq il-htigiet
sanitarji jew fitosantarji ta’ Membru importatur, dan ta’ l-ahhar
ghandu jikkunsidra li jipprovdi dik l-assitenza teknika li trid
tippemetti lil-pajjiz Membru gieghed jizviluppa jzomm u jespandi
l-opportunitajiet tieghu ta’ l-access ghas-swieq ghall-prodott
involut.

Artikolu 10

It-Trattament Specjali u Differenzali

1. Fit-thejjija u l-applikazzjoni tal-mizuri sanitarji jew fitosani-
tarji, il-Membri ghandhom iqisu I-htigiet specjali tal-pajjizi
Membri qeghin jizviluppaw, u b'mod partikolari tal-pajjizi
Membri l-inqas zviluppati.

2. Meta I-livell approprjat tal-protezzjoni sanitarja jew
fitosanitarja jippermetti skop ghall-introduzzjoni ffazijiet ta’
mizuri sanitarji jew fitosanitarji godda, ghandhom jinghataw kwa-
dri taz-zmien itwal ta’ konformita mal-prodotti ta’ interess ghall-
pajjizi Membri qeghdin jizviluppaw hekk li jzommu
l-opportunitajiet ghall-esportazzjonijiet taghhom.

3. Bil-hsieb li jizguraw li pajjizi Membri geghdin jizviluppaw
ikunu kpaci jikkonformaw mad-dispozizzjonijiet ta’ dan
il-Ftehim, il-Kumitat jinghata l-poter li jikkoncedi lil dawn
il-pajjizi, fuq talba, eccezzjonijiet limitati fiz-zmien mill-obbligi
fl-initer taghhom jew fparti minnhom skond dan il-Ftehim,
filwaqt li jitqiesu l-htigiet finanzarji, kummer¢jali u ta’ l-izvilupp
taghhom.

4. II-Membri  ghandhom jinkoraggixxu u jiffacilitaw
il-partecipazzjoni attiva tal-pajjizi Membri qeghdin jizviluppaw
fl-organizzazzjonijiet internazzjonali rilevanti.

Artikolu 11

[-Konsultazzjoni u s-Soluzzjoni tal-Kontroversji

1. Ghandhom japplikaw id-dispozizzjonijiet ta’ 1-Artikoli XXII u
XXII tal-GATT 1994 kif elaborati u applikati fil-Fehim dwar
is-Soluzzjoni tal-Kontroversji rigward il-konsultazzjonijiet u
s-soluzzjoni tal-kontroversji skond dan il-Fehim.

2. Fkontroversja taht dan il-Ftehim li tinvolvi kwistjonijiet
xjentifici jew teknici, lista ta’ nies maghzula (panel)_ghandha tfit-
tex il-parir min ghand espert imaghzul minn dan il-panel
fkonsultazzjoni mal-partijiet fil-kontroversja. Ghal dan il-fini,
il-panel jista jistabbilixxi, meta jidhirlu approprjat, grupp tekniku
konsultattiv ta’ esperti, jew jikkonsulta lill-organizzazzjonijiet
internazzjonali rilevanti, fuq it-talba ta’ parti jew l-ohra fil-
kontroversja jew fuq l-inizjattiva tieghu nnifsu.

3. Xjen fdan il-Ftehim ma ghandu jaghmel hsara lid-drittijiet tal-
Membri skond ftehimijiet internazzjonali ohra, inkluz id-dritt li
jingdew bl-uffic¢ji tajba jew il-mekkanizmi tas-soluzzjoni tal-
kontroversji ta’ organizzazzjonijiet internazzjonali ohra jew stab-
biliti skond kull ftehim internazzjonali.

Artikolu 12

L-Amministrazzjoni

1. Huwa hawnhekk stabbilit Kumitat tal-Mizuri Sanitarji u Fito-
sanitarji ghalbiex jipprovdi forum regolari ghall-konsultazzjonijiet.
Ghandu jwettaq il-funzjonijiet mehtiega biex jimplimenta
d-dispozizzjonijiet ta’ dan il-Ftehim u l-mixi 1 quddiem tal-
ghanijiet tieghu, b'mod partikolari rigward l-armonizzazzjoni.
[I-Kumitat ghandu jasal ghad-decizjonijiet tieghu b'consensus.

2. II-Kumitat ghandu jinkoraggixxi u jiffacilita konsultazzjonijiet
jew negozjati ad hoc fost il-Membri dwar kwistjonijiet sanitarji jew
fitosanitarji. [I-Kumitat ghandu jinkoraggixxi l-uzu ta’ standards,
linji gwida jew rakkommandazzjonjiet internazzjonali mill-
Membri kollha u, fdan ir-rigward, ghandu jippatronizza
konsultazzjonijiet u studji teknici bil-ghan li jzid il-kordinament
u l-integrazzjoni bejn is-sistemi u l-avvi¢inamenti internazzjonali
u nazzjonali sabiex jigi approvat l-uzu ta’ l-additivi fl-ikel jew
ghalbiex jigu stabbiliti t-tolleranzi ghall-kontaminanti fl-ikel, fix-
xorb jew fit-tgham.

3. [I-Kumitat ghandu jzomm kuntatt mill-qrib ma’
l-organizzazzjonijiet internazzjonali rilevanti fil-kamp tal-
protezzjoni sanitarja jew fitosaniarja, b'mod specjali mal-
Kummissjoni Codex Alimentarius, 1-Uffic¢ju Internazzjonali ta’
|-Epizootika u s-Segretarjat tal-Konvenzjoni Internazzjonali dwar
il-Protezzjoni tal-Pjanti, bil-ghan li jizgura l-ahjar parir xjentifiku
u tekniku disponibbli ghall-amministrazzjoni ta’ dan il-Ftehim u
sabiex jizura li tigi evitata kull duplikazzjoni ta’ l-isforz.

4. 1-Kumitat ghandu jizviluppa procedura ghalbiex jimmonitorja
l-process ta’ l-armonizzazzjoni internazzjonali u l-uzu ta’
l-istandards,  il-linji gwida jew ir-rakkommandazzjonijiet
internazzjonali. Ghal dan il-ghan, il-Kumitat ghandu jistabbilixi,
fghagda ma’ l-organizzazzjonijiet internazzjonali rilevanti, lista ta’
l-istandards,  il-linji gwida jew ir-rakkommandazzjonijiet
internazzjonali li ghandhom xjaqsmu mal-mizuri sanitarji jew
fitosanitarji li I-Kumitat jistabbilixxi li jkollhom impatt magguri
kummer¢jali. Il-lista ghandha tinkudi indikazzjoni mill-Membri
ghal dawk l-istandards, linji gwida jew rakkommandazzjonijiet li
huma japplikaw bhala kondizzjonijiet ghall-importazzjonijiet jew
li fuq il-bazi taghhom il-prodotti importati li jikkonformaw ma’
dawn l-istandards jistghu jgawdu access ghas-swieq taghhom. Ghal
dawk il-kazijiet li fihom Membru ma japplikax standard, linja
gwida jew rakkommandazzjoni internazzjonali bhala kondizzjoni
ta’ l-importazzjoni, il-Membru ghandu jipprovdi indikazzjoni ghal
din ir-raguni, u, b'mod partikolari, jekk jikkunsidrax illi l-istandard
ma jkunx stringenti bizzjjed ghalbiex jipprovdi I-livell approprjat
ta’ protezzjoni sanitarja jew fitosanitarja. Jekk Membru jirrevedi
l-pozizzjoni tieghu, wara l-indikazzjoni tieghu rigward l-uzu ta’
standard, linja gwida jew rakkommandazzjoni bhala kondizzjoni
ghall-importazzjonijiet, dan ghandu jipprovdi spjega ghall-bidla
tieghu u jgharraf b'dan lis-Segretarjat kif ukoll lill-

organizzazzjonijiet internazzjonali rilevanti, ghajr jekk din
in-notifika u din l-ispjega jinghataw skond il-proceduri ta’
l-Anness B.

5. Sabiex jevita d-duplikazzjoni mhux mehtiega, il-Kumitat jista’
jiddeciedi, kif approprijat, li juza t-taghrif iggenerat mill-proceduri,
b'mod partikolari rigward in-notifika, li jkunu operattivi
fl-organizzazzjonijiet internazzjonali rilevenati.

6. Fuq il-bazi ta’ inizjattiva minnghand wiched mill-Membri,
il-Kumitat jista’ jistieden, permezz tal-kanali approprjati, lill-
organizzazzjonijiet internazzjonali rilevanti jew lill-korpi sussid-
jarji taghhom li jezaminaw materji specifici rigward standard, linja
gwida jew rakkommandazzjoni partikolari, inkluz il-bazi ta’
l-ispjegazzjonijiet ghan-nuqqas ta’ uzu moghti skond
il-paragrafu 4.

7. I-Kumitat ~ ghandu  jaghmel rivista tal-hidma u
l-implimentazzjoni ta’ dan il-Ftehim tliet snin wara d-dhul is-sehh
tal-ftehim dwar il-WTO u, wara dan, skond kif tinholoq il-htiega.
Meta approprjat, il-Kumitat jista’ jissottometti lill-Kunsill tal-
Kummerc fl-Oggetti proposti sabiex jigi emendat it-test ta’ dan
il-Ftehim wara li tkun giet ikkunsidrata fost hwejjeg ohra
l-esperjenza miksuba fl-implimentazzjoni tieghu.

Artikolu 13

L-Implimentazzjoni

II-Membri huma responsabbli ghal kollox skond dan il-Ftehim li
josservaw l-obbligi kollha ddikjarati fih. II-Membri ghandhom
jifformolaw u jimplimentaw mizuri u mekkanizmi pozittiva
b'appogg ghall-osservanza tad-dispozizzjonijiet ta’ dan il-Ftehim
minn korpi ohra ghajr il-korpi tal-gvernijiet ¢entrali. Il-Membri
ghandhom jiehdu dawk il-mizuri ragjonevoli li jistghu jkunu
disposnibbli ghalihom ghalbiex jizguraw illi l-entitajiet mhux
govenattivi gewwa t-territorji taghhom, kif ukoll il-korpi regjonali
li taghhom huma membri l-entitajiet rilevanti fit-territorji
taghhom, jikkonformaw mad-dispozizzjonijiet rilevanti ta’ dan
il-Ftehim. B'zieda ma’ dan, il-Membri ma ghandhomx jichdu
mizuri li jkollhom l-effett, direttament jew indirettament, li
jehtiegu jew jinkoraggixxu lil dawn l-entitajiet regjonali jew mhux
governattivi, jew lill-korpi tal-gvernijiet lokali, li jagixxu fmanjiera
inkonsistenti mad-dispozizzjonijiet ta’ dan il-Ftehim. Il-Membri
ghandhom jizguraw li jafdaw lis-servizzi ta’ l-entitajiet mhux
governattivi sabiex jimplimentaw il-mizuri sanitarji jew
fitosanitarji  biss jekk dawn l-entitjiet jikkonformaw
mad-dispozizzjonijiet ta’ dan il-Ftehim.

Artikolu 14

Id-Dispozizzjonijiet finali

[-pajjizi  Membri l-ingas zviluppati jistghu jdewmu
l-applikazzjoni tad-dispozizzjonijiet ta’ dan il-Ftehim ghal perjodu
taz-zmien ta’ hames snin wara d-data tad-dhul fis-sehh tal-Ftehim

dwar il-WTO rigward il-mizuri sanitarji u fitosanitarji taghhom li
jaffettwaw lill-prodotti ta’” l-importazzjoni jew importati. Pajjizi
Membri  qeghdin jizviluppaw ohra jistghu jdewmu
l-applikazzjonijiet tad-dispozizzjonijiet ta’ dan il-Ftehim, ghajr
il-paragrafu 8 ta’ I-Artikolu 5 u l-Artikolu 7, ghal sentejn wara

d-dhul fis-sehh tal-Ftehim dwar il-WTO rigward il-mizuri sanitarji
u fitosanitarji ezistenti taghhom li jaffettwaw il-prodotti ta’
l-importazzjoni jew importati, meta din l-applikazzjoni tigi
pprevenuta minhabba n-nuqqas tal-kompetenza teknika,
in-nuqgas ta’ infrastruttura teknika jew in-nuqqas ta’ rizorsi.



130

Tl-Gurnal Uffi¢jali ta’ [-Unjoni Ewropea

11/Vol. 21

1.

L-ANNESS A

ID-DEFINIZZJONIJIET ()

Mizura sanitarja jew fitosanitarja - Kull mizura applikata:

(a) sabiex tipprotegi I-hajja jew is-sahha ta’ l-annimali jew tal-pjanti gewwa t-territorju ta’ Membru mir-riskji li
jinholqu mid-dhul, l-istabbiliment jew it-tixid ta’ dud u insetti tal-qerda, mard, organizmi li jgorru l-mard jew
organizmi li jikawzaw il-mard;

(b) sabiex tipprotegi l-hajja jew is-sahha tal-bniedem gewwa t-territorju ta’ Membru mir-riskji li jinholqu
mill-additivi, il-kontaminati, it-tossini jew minn organizmi li jgorru l-mard, fl-ikel, fix-xorb jew fit-tgham;

(¢) sabiex tipprotegi l-hajja jew is-sahha tal-bniedem gewwa t-territorju ta’ Membru mir-riskji li jinholqu
mill-mard migrur mill-annimali, mill-pjanti jew mill-prodotti taghhom, jew mid-dhul, l-istabbiliment jew
it-tifrix tad-dud u l-insetti tal-qerda; jew

(d) sabiex tipprevjieni jew tillimita hsara ohra fit-territorju ta’ Membru d-dhul, l-istabbiliment jew it-tixrid ta’ dud
u insetti tal-gerda.

[l-mizuri sanitarji jew fitosanitarji jinkludu 1-ligijiet, id-digrieti, ir-ragolamenti u l-proceduri kollha rilevanti inkluzi,
fost hwejjeg ohra, il-kriterji tal-prodott ahhari; il-processi u I-metodi tal-produzzjoni; il-proceduri tat-testjar,
l-ispezzjon, i¢-certifikazzjoni u l-approvazzjzoni; it-trattamenti tal-korantina inkluzi I-htigiet rilevanti assocjati
mat-trasport ta’ l-animali jew tal-pjanti; id-dispozizzjonijiet dwar il-metodi statistici, il-proceduri tat-tehid
tal-kampjuni u l-metodi ta’ l-istima tar-riskju rilevanti; u I-htigiet tal-pakkeggjar u tat-tikkettjar irrelati direttament
mas-sigurta ta’ l-ikel.

L-Armonizzazzjoni - Kif jigu stabbiliti, maghrufa u applikati I-mizuri sanitarji u fitosanitaji komuni mill-Membri
differenti.

Standards, linji gwida u rakkommandazzjonijiet internazzjonali

(a) rigward is-sigurta fl-ikel, l-istandards, il-linji gwida u r-rakkommandazzjonijiet stabbiliti mill-Kummissjoni
Codex Alimntarius fejn jidhlu l-additivi ma’ I-ikel, il-fdalijiet tad-drogi u l-persticidi veterinarji, il-kontaminanti,
il-metodi ta’ l-analiZi u tat-tehid tal-kampjuni, u I-kodicijiet u I-linji gwida tal-prattika igjenika;

(b) rigward is-sahha ta’ l-annimali u z-Zoonosijiet, l-istandards, il-linji gwida u r-rakkommandazzjonijiet zviluppati
taht l-awspici ta’ 1-Uffic¢ju Internazzjonali ta’ 1-Epizootika;

(¢) rigward is-sahha tal-pjanti, l-istandards, il-linji gwida u r-rakkommandazzjonijiet internazzjonali zviluppati
taht l-awspigji tas-Segretarjat tal-Konvenzjoni Internazzjonali dwar il-Protezzjoni tal-Pjanti fkooperazzjoni
ma’ l-organizzazzjonijiet regjonali li joperaw gewwa l-qafas tal-Konvenzjoni Internazzjonali dwar
il-protezzjoni tal-Pjanti; u

Ghall-ghanijiet ta’ dawn id-definizzjonijiet, “annimal” tinkludi I-hut u I-fawna selvagga; “pjanta” tinkludi I-foresti u I-flora selvagga;
“dud u insetti tal-qerda” tinkludi l-haxix hazin; u “kontaminanti” tinkludi l-fdalijiet tal-pesticidi u tad-drogi veterinarji u materjal
barrani.

(d) rigward il-materji mhux koperti bl-organizzazzjonijiet ta’ hawn fuq, l-istandards, il-linji gwida u
r-rakkommandazzjonijiet approprjati ppromulgati mill-organizzazzjonijiet internazzjonali rilevanti l-ohra
miftuha ghas-shubija ghall-Membri kollha, kif identifikati mill-Kumitat.

. L-istima tar-riskju - Il-valutazzjoni tal-probabbilta tad-dhul, kif jigu stabbiliti u jinfirxu pesta tad-dud u l-insetti

tal-qerda jew marda gewwa t-territorju ta’ Membru importatur skond il-mizuri sanitarji jew fitosanitarji li jistghu
jigu applikati, u tal-konsegwenzi bijologic¢i u ekonomici potenzali assocjati; jew il-valutazzjoni tal-potenzali
ghall-effetti negattivi fuq is-sahha tal-bniedem jew ta’ l-annimali li jinholqu mill-prezenza ta’ additivi, kontaminanti
tossini jew organizmi li jikkawzaw il-mard fl-ikel, fix-xorb jew fit-tgham.

. Il-Livell approprjat tal-protezzjoni sanitarja jew fitosanitarja - Il-livell tal-protezzjoni megqjus approprjat

mill-Membru i jistabbilixxi mizura sanitarja jew fito-sanitarja ghall-protezzjoni tal-hajja jew tas-sahha
tal-bniedem, ta’ l-annimali jew tal-pjanti gewwa t-territorju tieghu.

NOTA: Hafna Membri jirreferu ghal dan il-kuncett xorta ohra bhala “il-livell accettabbli tar-riskju”.

. Zona hielsa mid-dud u l-insetti tal-qerda jew mill-mard - Zona, sewwa jekk il-pajjiz kollu, sewwa jekk parti minn

pajjiz u sewwa jekk parti jew il-partijiet kollha ta’ numru ta’ pajjizi, kif identifikati mill-awtoritajiet kompetenti,
li fihom ma jigrux pesti tad-dud u l-insetti tal-qerda jew mard.

NOTA: Zona hielsa mid-dud u l-insetti tal-qerda jew mard tista’ ddawwar, jekk tkun imdawra, jew tkun tmiss
ma’ zona - sewwa jekk gewwa parti minn pajjiz jew fregjun geografiku li jinkludi partijiet minn numru
ta’ pajjizi jew kollha - li fihom huma maghrufa li jigru pesti tad-dud u l-insetti tal-qerda jew mard specifici
imma li tkun bla hsara ghall-mizuri regjonali tal-kontroll bhalma huma kif jigu stabbiliti I-protezzjoni,
is-sorveljanza u z-zoni kuxxinett li jridu jikkonfinaw jew jeqirdu d-dud u l-insetti tal-qerda jew il-marda
fil-kwistjoni.

. Zona ta’ prevalenza baxxa tad-dud u l-insetti tal-qerda jew tal-mard - Zona, sewwa jekk il-pajjiz kollu, sewwa jekk

parti minn pajjiz u sewwa jekk parti jew il-partijiet kollha ta’ numru ta’ pajjizi, kif identifikati mill-awtoritajiet
kompetenti, li fihom id-dud u l-insetti tal-qerda jew il-mard specifici jigru flivelli baxxi u li huma bla hsara ghal
sorveljanza, kontroll jew mizura tal-qerda effettivi.

L-ANNESS B

IT-TRASPARENZA TAR-REGOLAMENTI SANITARJI JEW FITOSANITARJI

1I-Pubblikazzjoni tar-regolamenti

1.

[I-Membri ghandhom jizguraw li jigu ppubblikati minnufih ir-regolamenti sanitarji u fitosanitarji kollha (*) li jkunu
gew adottati hekk illi jghinu lill-Membri interessati li jsiru jafuhom.

Ghajr f¢irkostanzi urgenti, il-Membri ghandhom ihallu intervall ragjonevoli taz-zmien bejn il-pubblikazzjoni ta’
regolament sanitarju jew fitosanitarju u d-dhul tieghu fis-sehh sabiex jippermettu z-zmien lill-podutturi fil-pajjizi
Membri esportaturi, u b’'mod partikolari I-pajjizi Membri qeghdin jizviluppaw, li jaddattaw il-prodotti taghhom
u l-metodi taghhom tal-produzzjoni ghall-htigiet tal-pajjiz Membru importatur.

Il-Postijiet ghall-mistogsijiet

3. Kull Membru ghandu jizgura li jezisti post ghall-mistogsijiet li jkun responsabbli mill-provvediment tat-twegibiet

ghall-mistoqjjiet kollha ragjonevoli minn Membri interessati kif ukoll ghall-provvediment tad-dokumenti rilevanti
li jirrigwardaw:

(a) kull regolameent sanitarju jew fitosanitarju adottat jew propost gewwa t-territorju tieghu;

(b) kull procedura ta’ kontroll jew spezzjon, ta’ trattament tal-korantina, ta’ proceduri rigward it-tolleranza u
l-approvazzjoni ta’ l-additivi ma’ l-ikel, li jithaddmu gewwa t-territorju tieghu;

(©) il-proceduri tal-valutazzjoni tar-riskji, il-fatturi mehuda fkonsiderazzjoni kif ukoll kif jigi stabbilit il-livell
approprjat tal-protezzjoni sanitarja jew fitosanitarja;

(d) is-shubija u Il-partecipazzjoni tal-Membru, jew tal-korpi rilevanti gewwa t-territorju tieghu,
forganizzazzjonijiet u sistemi sanitarji u fitosanitarji internazzjonali u regjonali, kif ukoll fi ftehimijiet u
arrangamenti bilaterali u multilaterali gewwa l-iskop ta’ dan il-Ftehim, u t-testi ta’ dawn il-ftehimijiet u
arrangamenti.

[I-Membri ghandhom jizguraw illi meta jitolbu kopji tad-dokumenti minn Membri interessati, dawn ghandhom
jigu forniti bl-istess prezz (jekk ikun hemm minn dan), minbarra l-ispejjez tal-kunsinna, bhalma jigu forniti
lic-¢ittadini (1) tal-Membru interesat.

Il-Proc¢eduri tan-notifika

5.

S

Kulmeta ma jkunux jezistu standard, linja gwida jew rakkommandazzjoni jew il-kontenut ta’ regolament sanitarju
jew fitosanitarju propost ma jkunx sostanzjalment l-istess bhall-kontenut ta’ standard, linja gwida jew
rakkommandazzjoni, u jekk ir-regolament jista’ jkollu effett sinifikanti fuq il-kummer¢ tal-Membri 1-ohra,
il-Membri ghandhom:

(a) jippubblikaw avviz fi stadju bikri hekk illi jghinu lill-Membri interessati li jsiru jafu bil-proposta li jkun sejjer
jigi introdott regolament partikolari;

(b) jinnotifikaw lill-Membri 1-ohra, permezz tas-Segretarjat, bil-prodotti li jridu jigu koperti bir-regolament
flimkien ma’ deskrizzjoni qasira tal-ghanijiet u r-rationale tar-regolament propost. Dawn in-notifiki
ghandhom isiru fi stadju bikri, meta jkunu ghadhom jistghu jiddahhlu l-emendi u l-kummenti meqjusa;

(©) jipprovdu, fuq talba, lill-Membri l-ohra kopji tar-regolament propost u, kulmeta possibbli, jidentifikaw
il-partijiet 1i fis-sustanza jiddeviaw mill-istandards, il-linji gwida jew ir-rakkommandazzjonijiet
internazzjonali;

(d) jippermettu, minghajr diskriminazzjoni, zmien bizzejjed lill-Membri l-ohra ghalbiex jaghmlu kummenti
bil-miktub, jiddiskutu dawn il-kummenti fuq talba, u jgisu l-kummenti u r-rizultati tad-diskussjonijiet.

Madankollu, meta jinholqu jew jheddu li jinhoqu problemi urgenti tal-protezzjoni tas-sahha ghal Membru, dan
il-Membru jista’ jhalli barra dawk il-hwejjeg mill-passi enumerati fil-paragrafu 5 ta’ dan -Anness skond kif isib
mehtiega, sakemm dan il-Membru:

(a) jinnotifika minnufih lill-Membri l-ohra, permezz tas-Segretarjat, bir-regolament u l-prodotti partikolari
koperti, bindikazzjoni fil-qosor tal-ghan u r-rationale tar-regolament, inkluza/i n-natura tal-problemafi
urgenti;

(b) jipprovdi, fuq talba, kopji tar-regolament lill-Membri l-ohra;

(d) jippermetti lill-Membri l-ohra li jaghmlu kummenti bil-miktub, jiddiskuti dawn il-kummenti fuq talba, u jgis
il-kkummenti u r-rizultati tad-diskussjonijiet.

[l-mizuri sanitarji u fitosanitarji bhalma huma l-ligijiet, id-digrieti jew l-ordinanzi li japplikaw b'mod generali.

Meta f'dan il-Ftehim ikun hemm riferiment gha¢-“cittadini”, it-terminu ghandu jitqies, fil-kaz ta’ territorju tad-dwana separat ta’
Membru tal-WTO, li jfisser persuni, naturali jew legali, li jkollhom id-domicilju taghhom jew li jkollhom stabbiliment reali u
effettiv industrijali jew kummerdjali fdan it-territorju tad-dwana.

7.

10.

In-notofiki lis-Segretarjat ghandhom ikunu bl-Ingliz, il-Franciz jew l-Ispanjol.

1l-pajjizi Membri zviluppati ghandhom jipprovdu, jekk mitluba mill-Membri l-ohra, kopji tad-dokumenti jew,
fil-kaz li d-dokumenti jkunu voluminuzi, sommarji tad-dokumenti koperti b'notiika specifika bl-Ingliz, il-Franciz
jew I-Ispanjol.

Is-Segretarjat ghandu jiccirkola minnufih kopji tan-notifika lill-Membri kollha u lill-organizzazzjonijiet
internazzjonali interessati u jigbed l-attenzjoni tal-pajjizi Membri qeghdin jizviluppaw dwar kull notifika li jkollha
X'taqsam ma’ interess partikolari ghalihom.

[I-Membri  ghandhom  jinnominaw awtorita ~wahdiena tal-gvern centrali bhala responsabbli
mill-implimentazzjoni, fuq il-livell nazzjonali, tad-dispozizzjonijiet li jirrigwardaw il-proceduri tan-notifiki skond
il-paragrafi 5, 6, 7 u 8 ta’ dan l-Anness.

Riservi generali

11.

Xejn fdan il-Ftehim ma ghandu jigi mithum li jehtieg:

(a) il-provvediment tal-partikolaritajiet jew il-kopji jew l-abbozzi jew il-pubblikazzjoni tat-testi ghajr fl-ilsien
tal-Membru ghajr kif iddikjarat fil-paragrafu 8 ta’ dan 1-Anness; jew

(b) 1li 1-Membri jizvelaw taghrif kunfidenzali 1i jista’ jimpedixxi l-infurzar tal-legislazzjoni sanitarja jew
fitosanitarja jew li tista’ tippregudika l-interessi kummer¢jali legittimi ta’ intraprizi partikolari.

L-ANNESS C

IL-PROCEDURI TAL-KONTROLL, L-ISPEZZJON U L-APPROVAZZJONI (1)

[I-Membri ghandhom jizguraw, rigward kull procedura ghalbiex ticcekkja u tizgura t-twettiq tal-mizuri sanitarji
jew fitosanitarji, li:

(a) dawn il-proceduri jigu midhula ghalihom u kkompletati minghajr dewmien mhux misthoqq u fmanjiera
mhux inqas favorevoli ghall-prodotti importati milli ghal prodotti simili domestici;

(b) jigi ppublikat il-perjodu standard taz-zmien tal-processar ghal kull procedura jew li l-perjodu anti¢ipat
taz-zmien tal-processar jigi kkomunikat lill-applikant fuq talba; meta tircievi applikazzjoni, l-awtorita
kompetenti ghandha tezamina minnufih il-kompletezza tad-dokumentazzjon u tgharraf lill-applikant
fmanjiera preciza u kompleta bid-defin¢jenzi kollha; l-awtorita kompetenti tittrasmetti malajr kemm jista’
jkun ir-rizultati tal-procedura fmanjiera preciza u kompleta lill-applikant biex tkun tista’ tittiched azzjoni
korrettiva jew mehtieg; sahansitra meta l-applikazzjoni jkun fiha d-defi¢jenzi, l-awtorita kompetenti ghandha
tipprocedi safejn u sakemm ikun prattikabbli bil-procedura jekk l-applikant jitlob dan; u li fuq talba,
l-applikant jigi mgharraf minghajr dewmien bl-istadju tal-procedura li tkun qieghda tigi spjegata;

(©) il-htigiet tat-taghrif ikunu limitati ghal dak li hu mehtieg ghall-proceduri tal-kontroll, l-ispezzjon u
l-approvazzjoni, inkluza l-approvazzjoni ghall-uzu ta’ l-additivi jew sabiex jigu stabbiliti t-tolleranzi
tal-kontaminanti fl-ikel, fix-xorb jew fit-tgham;

(d) tigi rrispettata l-kunfidenzalita tat-taghrif dwar il-prodotti importati li jinholoq jew jigi fornit fkonnessjoni
mal-kontroll, l-ispezzjon u l-approvazzjoni fmanjiera mhux inqas favorevoli minn dik tal-prodotti domestici
u hekk illi jigu protetti l-interessi kummergjali legittimi;

(e) kull htiega ghall-kontroll, l-ispezzjon u l-approvazzjoni tal-kampjuni individwali ta’ prodott ikunu limitati
ghal dak li jkun ragjonevoli u mehtieg:

(f) kull piz impost ghall-proceduri fuq il-prodotti importati jkunu ekwitabbli fejn jidhol kull piz impost fuq
prodotti domestici simili jew prodotti li joriginaw fkull Membru iehor u ma ghandux ikun oghla mill-ispiza
attwali tas-servizz;

(g) ghandhom jintuzaw l-istess kriterji fil-ghoti tal-post lill-facilitajiet uzati fil-proceduri u l-ghazla tal-kampjuni
tal-prodotti importati dags il-prodotti domestici hekk li jiminimizzaw l-inkonvenjenzi ghall-applikanti,
l-importaturi, l-esportaturi jew l-agenti taghhom;

(h) kulmeta jinbidlu l-ispecifikazzjonijiet ta’ prodott sossegwenti ghall-kontroll u l-ispezzjon tieghu fid-dawl
tar-regolamenti applikabbli, il-procedura ghall-prodott immodifikat tkun limitata ghal dak li hu mehtieg
sabiex tistabbilixxi jekk tezistix fiducja adegwata li I-prodott ikun ghadu jissodisfa r-regolamenti interessati; u

(i) tezisti procedura ghar-rivista ta’ l-ilmenti li jirrigwardaw t-thaddim ta’ dawn il-proceduri u li tittiched azzjoni
korrettiva meta I-ilment ikun iggustifikat.

Meta Membru importatur ihaddem sistema ghall-approvazzjoni ta’ l-uzu ta’ l-additivi ta’ I-ikel jew sabiex jigu
stabbiliti t-tolleranzi ghall-kontaminanti fl-ikel, fix-xorb u fit-tgham li jipprojbixxu jew jirrestringu l-access
ghas-swieq domestici tieghu ghall-prodotti msejsa fuq in-nuqgas ta’ aprovazzjoni, il-Membru importatur ghandu
jikkunsidra l-uzu ta’ standard internazzjonali rilevanti bhala 1-bazi ghall-access sakemm tittiched mod finali dwar
kif jigi stabbilit.

Meta mizura sanitarja jew fitosanitarja tispecifika kontroll fil-livell tal-produzzjoni, il-Membru li fit-terriorju tieghu
ssir il-produzzjoni ghandu jipprovdi l-assistenza mehtiega ghalbiex tiffacilita dan il-kontroll u x-xoghol ta’
l-awtoritajiet kontrollanti.

Xejn fdan il-Ftehim ma ghandu jipprevjieni lill-Membri milli jwettqu spezzjon ragjonevoli gewwa t-territorju
taghhom.

Il-proceduri tal-kontroll, l-ispezzjon u l-approvazzjoni jinkludu, fost hwejjeg ohra, il-proceduri ghat-tehid tal-kampjuni, it-testijiet
u ¢-certifikazzjoni.



